
РЕПУБЛИКА       МАКЕДОНИЈА
МИНИСТЕРСТВО ЗА ВНАТРЕШНИ РАБОТИ
Оддел за внатрешна контрола,криминалистички истраги и професионални стандарди
Број 14.4 -    /      

13.01.2017 година

С к о п ј е
И З В Е Ш Т А Ј
за работата на Одделот за внатрешна контрола, криминалистички истраги и професионални стандарди во  2016 година


Одделот за внатрешна контрола, криминалистички истраги и професионални стандарди, како контролен механизам на работата на Министерството за внатрешни работи во текот на изминатата  2016 година, со бројни активности настојуваше да го продолжи трендот на зголемување на својата ефикасност и ефективност во работата и остварување на активностите содржани во Програмата за работа и стратешките приоритети на Министерството за внатрешни работи.

         Одделот за внатрешна контрола, криминалистички истраги и професионални стандарди е составен од три Сектори со по две одделенија. Во рамки на Секторот за криминалистичко-оперативни работи функционираат Одделение за внатрешна контрола и криминалистички истраги и Одделение за деташирани работници за криминалистички истраги и професионално работење, во Секторот за професионално работење, превенција и интегритет, Одделение за професионално работење и Одделение за превенција и интегритет и во Секторот за внатрешна контрола и професионални стандарди за град Скопје, Одделение за внатрешна контрола, работа по претставки и истраги за град Скопје и Одделение за професионални стандарди за град Скопје. Во склоп на Одделот за внатрешна контрола, криминалистички истраги и професионални стандарди функционира и Одделение за аналитика, администрација и документација.
     Врз основа на статистичките податоци и согледувањето за работата на Одделот за внатрешна контрола, криминалистички истраги и професионални стандарди за изминатата година може да се констатира дека со спроведените активности и извршените промени,  превентивното постапување и превземените репресивни мерки за сите случаи на констатирано незаконско и непрофесионално постапување на припадници на Министерството е зголемена професионалноста во извршување на задачите, при што е намален бројот на претставки и поплаки на граѓаните.

И во текот на 2016 година, Одделот за внатрешна контрола, криминалистички истраги и професионални стандарди работеше на документирање на пречекорувањето на законските овластувања на овластените службени лица, расчистување на неправилностите во работењето на припадници на МВР како по податоци, информации и сознанија, кои самостојно ги прибира така и по добиени известувања,  анонимни достави, претставки од граѓани и вработени во МВР, проверки по барања од јавните обвинителства, институциите за надворешна контрола на Министерството, невладини организации и други субјекти. 
Статистички показатели за работата на Секторот

Изминатата година, Одделот за внатрешна контрола, криминалистички истраги и професионални стандарди, презеде мерки за испитување на 1391 (1.524)
 случаи на посочени пречекорувања на овластувања и злоупотреби на службената положба и овластување на службени лица, што претставува  намалување на случаите за  8,8 %  во однос на  минатата година. 
Во 2016 година, примени се 670 (671)  писмени претставки од граѓани,  со што е забележана скоро идентична бројка  на примени писмени представки  споредено со истиот период минатата година. Во однос на примените записници за усно поднесени претставки- 281 (268), забележано е зголемување за 4,8 %. За 9 % е зголемен бројот на примени анонимни поднесоци- 156 (143), во кои граѓаните укажуваат на одредени неправилности во работењето на  вработените во МВР, а од најразлични причини не ги кажуваат сопствените генералии. Меѓутоа пак, намалување е забележано на бројот на пријавите за непрофесионално и незаконско постапување на припадници на МВР  по приjaва на тел. број 199- две (шест) .  

Писмени реакции во вид на претставки жалби и поплаки против работата на вработените во Министерството за внатрешни работи се добивани и преку невладини организации, вкупно -  пет (девет) од кои две преку Хелсиншкиот комитет за човекови права на РМакедонија и по една претставка преку  НВО-КХАМ Делчево, НВО-ФОРУМ Крива Паланка и НВО ХОПС.  
Во овој период за 11,2 % е намален бројот на добиени претставки од Народниот правобранител - 24 (27). Понатаму, во Одделот за внатрешна контрола, криминалистички истраги и професионални стандарди претставки се добивани од aдвокати како полномошници на граѓани- 41  (45), како и  55  (34) претставки од други субјекти-правни лица.

Во најголем број на случаи, претставките се однесуваат на забелешки за непрофесионално постапување на овластените службени лица  во смисла на непреземање на службени дејства по однос на одреден настан или се незадоволни од преземените мерки и активности,  а во дел од претставките се изнесуваат забелешки по однос на изречените мерки за наплата на глоба за сторени прекршоци најчесто од ЗБПС, начинот на изготвување на записници за случени сообраќајни незгоди, начинот на постапување на полициските службеници при превземање на полициските овластувања  и слично. 

По однос на претставките, би сакале да укажеме дека за  одредени случаи (предмети), истовремени или последователно се добивани поднесоци од повеќе субјекти (граѓани, невладини, народен правобранител и др.) 

Покрај добиените претставки, Одделот за внатрешна контрола, криминалистички истраги и професионални стандарди постапуваше врз основа на сопствени податоци и сознанија, по добиени известувања,  како и по барања што ги доставуваат или непосредно ги презентираат работниците на  Министерството. Tака, во овој период се добиени и 229 (150) службени материјали (сл.белешки, информации, телеграми) од организациските единици во МВР во кои сe укажува на одредени неправилности или незаконитости сторени од припадници на МВР.

Oд  1391 (1.524)  случаи за кои се вршени проверки, 1.069  (1.125)  или 76,8 % се предмети кои се постапувани врз основа на добиени претставки од граѓански и правни лица во кои се посочени неправилности извршени од страна на вработени во МВР, a останатите се по добиени известувања, сознанија и друго. Од анализа на структурата на добиени и постапени предмети по претставки од граѓани, може де се констатира дека во 690 ( 753) случаи  наводите изнесени во претставките се неосновани,  105 (93)  случаи се основани,  177  (202) предмет се без исход односно нема доволно докази за да се потврдат или отфрлат наводите во претставката, 55 (43) се делумно основани, за 28 (29) случаи по извршените проверки  на наводите во претставките е утврдено дека нема основ за постапување или не се во надлежност на ОВККИПС, по пет претставки веќе е постапувано и проверките продолжуваат и по  два случаи  претставките се препратени во надлежност на друга организациска единица за нивно понатамошно постапување и претставките се повлечени од страна на подносителите.                                                                           
Инаку, за сите постапени 1.391 предмети за сите случаи каде се  утврдени oдредени неправилности во работењето на припадниците на Министерството за внатрешни работи, согласно Законот за внатрешни работи, Колективниот договор на МВР и останатите правилници, oд страна на Одделот за внатрешна контрола, криминалистички истраги и професионални стандарди се иницирани задолжителни мерки до овластените предлагачи каде се вработени службените лица кои непрофесионално и незаконски постапувале, да поднесат предлог за утврдување на дисциплинска одговорност.

За утврдените неправилности Одделот за внатрешна контрола, криминалистички истраги и професионални стандарди против 244 (205) полициски службеници изрече задолжителна мерка за поведување на постапка за утврдување на одговорност пред Комисијата за утврдување на дисциплинска одговорност. За 149 лица е изречена мерка-укажување, за 21 вработен е изречена мерка покренување на постапка за надомест на штета-материјална одговорност, за пет вработени е изречена задолжителна мерка оддалечување односно суспендирање од нивното работно место до завршување на постапката пред надлежната комисија, за по еден вработен изречени се мерки Одделот за правни работи судски постапки и управување со човечки ресурси да покрене постапка пред надлежен суд за раскинување на договорот за работа со МВР и непосредниот раководител да поднесе предлог до Министерот за внатрешни работи заради донесување на решение за престанок на работен однос, без водење на посебна постапка пред комисијата за утврдување на дисциплинска одговорност, 22 вработени се упатени на задолжителен психијатриски и психолошки преглед (истовремено од нив на 20 вработени  да им биде одземено службеното оружје).
Во текот на изминатата година од страна на Комисиите за дисциплинска одговорност во МВР по иницијатива на Одделот за внатрешна контрола, криминалистички истраги и професионални стандарди завршени се 73 (100) постапки, по кои на Предлог на надлежните Комисии, Министерот за внатрешни работи донел 45 (63) решенија за парични казни, за 11 (13)  лица писмено предупредување, за три (три) лица е изречена мерка прераспоредување на пониски работни места, 14 (15) постапки се запрени или отфрлени, бидејќи Комисијата утврдила дека нема повреда на член од Колективниот договор на МВР или настанала застареност за изрекување на дисциплинска мерка. 

Инаку, во случаите каде се утврдени незаконитости во постапувањето на службените лица кои имаа обележје на кривично дело, од страна на ОВККИПС се поднесени 10 (15) кривични пријави против 10 (26) вработени во МВР за сторени 10 (20) кривични дела, од кои четири кривични дела „злоупотреба на службената положба и овластување“ три кривични дела „несовесно работење во службата“ и по едно кривично дело „ примање поткуп“, „измама“ и „ малтретирање во вршење на служба“.

Покрај ова, во 2016 година се изготвени и доставени 188 (79) Известувања до Основните јавни обвинителства во Р.Македонија, од кои  152 (66) се за известување на надлежниот јавен обвинител за негово запознавање и евентуално постапување, а 36 (13) Известувања се доставени по барање на OJO.

 Во текот на 2016 година, Одделот за внатрешна контрола, криминалистички истраги и професионални стандарди постапуваше по 60 (62) поднесоци, во кои е наведено дека од полициски службеници врз граѓани e употребена физичка сила. По преземени мерки е утврдено дека 31 поднесоци се неосновани, односно употребата на физичка сила била оправдана или воопшто не била употребена физичка сила. За три случаи е утврдено дека неоправдано е употребена физичка сила, односно претставките се основани. Во првиот случај против еден полициски службеник е поднесена кривична пријава  за „малтретирање во вршење на служба“,  во вториот случај заради несразмерно употребена физичка сила доставено е Известување до ОЈО и иницирана е постапка за дисциплинска одговорност против четворица полициски службеници, додека во третиот  случај поради употребена физичка сила против еден полициски службеник иницирана е постапка за поведување постапка на дисциплинска одговорност. За  26  случаи  нема докази за да се утврдат наводите во претставката за употребена физичка сила. 

       Одделот постапуваше и по две претставки од граѓани во кои истите се жалеле на несоодветна употреба на средства за присилба, односно примена на средства за врзување на лица, при што во еден случај претставката е основана, додека во вториот случај  е делумно основана.Во случајот  во кој претставката е основана , полициските службеници  неоправдано употребиле средства за врзување на лице при што дошло до самоповредување, додека во вториот случај  претставката е делумно основана со оглед дека до приведување  во полициската станица биле исполнети условите  за употреба  на средства за врзување , но не и по влегување во полициската станица. Против вкупно четворица  полициски службеници се иницирани постапки за дисциплинска одговорност.      
Во овој период ОВККИПС, во седум (11) случаи ја испитуваше оправданоста и правилноста на употребата на средствата за присилба и тоа во четири случаи заради воспоставување за нарушен ЈРМ во поголем обем, од кои во еден случај за време на протести на граѓани во центарот на Скопје при што е употребено средство за присилба – тонфа, додека во два случаи поради насилен влез на мигранти во РМ, употребени се хемиски средства. Во по  еден случај за воспоставување на нарушен јавен ред и мир во Угостителски објекти и по завршување на фудбалски натпревар во Кочани, при што биле употребени средства за присилба - гумени палки и во два случаи за спречување на извршување кривично дело „криумчарење на мигранти“, при што било употребено огнено оружје.
Од преземените активности, ОВККИПС оцени дека употребата на средства за присилба и огнено оружје од страна на полициските службеници во сите седум случаи била основана, оправдана и правилна.
Инаку, Одделот за сите случаи за кои е известен дека има било какво незаконско и непрофесионално постапување спрема граѓаните од полициските службеници, Одделот без исклучок постапува и крајно професионално ги испитува сите наводи во претставките, без селективен пристап во работата, со еднаков третман кон сите граѓани, а по извршените проверки благовремено се доставуваат одговори до подносителите на претставките. 

Во врска со добиените предмети, по извршени проверки од страна на Одделот, доставени се 1.019 (1099) одговори и известувања до граѓани, пет одговори до невладини организации, 65 одговори до правни лица  и  50  одговори до адвокати. 

Од вкупно примените 24 (27) поднесоци од Народниот правобранител, одговор е доставен на сите 24 (27) претставки.
Во 2016 година, Одделот за внатрешна контрола, криминалистички истраги и професионални стандарди излезе на лице место на 43 (63) случени сообраќајни незгоди, во кои учествувале вработени во МВР, а управувале возила сопственост на МВР. За случаите каде е констатирано дека при управување на службените возила вработените во Министерството не ги почитувале законските прописи при што е настаната материјална штета на возилата сопственост на МВР, Одделот за внатрешна контрола, криминалистички истраги и професионални стандарди до непосредните раководители каде истите се вработени изрече задолжителни мерки да бидат покренати 12 (28) постапки за утврдување на материјална одговорност, од нив за тројца (тројца) иницирана е задолжителни мерка до овластените предлагачи, против вработените да поднесат предлози за утврдување на дисциплинска одговорност . 
     Активности од страна на Одделот за внатрешна контрола,криминалистички     истраги и професионални стандарди во врска со предвремените Парламентарни избори 2016 година
          Во врска со Предвремените Парламентарни избори 2016 година, во периодот од 11 ноември до 06 декември 2016 година согласно План за одржување на работни средби со раководниот кадар на организациските единици во МВР во насока на спречување на незаконито и непрофесионално постапување на вработените за време на Предвремените   избори, претставници од Одделот за внатрешна контрола, криминалистички истраги и професионални стандарди одржаа превентивни работни состаноци со раководителите на 18 организациски единици во рамки на БЈБ и на ниво на Министерство за внатрешни работи.  

Целта на работните состаноците беше да се нагласи потребата од обезбедување на безбедни услови за спроведување на сите фази од изборниот процес и тоа во текот на  предизборниот период, на денот на изборите и по завршување на гласањето и да им се овозможи на граѓаните слободно да го дадат својот глас без да бидат изложени на било какви притисоци. 













Во овој контекст раководителите на организациските единици беа задолжени да одржат работни состаноци со основниот полициски состав на кои ќе им се укаже од потребата  истите да се однесуваат одговорно, со висок личен и професионален интегритет во периодот што претстои особено ако се има предвид значењето на овие предвремени Парламентарни избори на кои полицијата ќе биде под силен мониторинг од различни меѓународни и невладини организации задолжени за следење на изборниот процес.  

Одделот за внатрешна контрола, криминалистички истраги и професионални стандарди, во текот на изборниот процес постапуваше по 14 случаи во предизборниот период и  по шест случаи пријавени  на денот на изборите, кои се однесуваат на спротивно постапување на правилата и прописите од член 168 од ЗВР и Изборниот законик од страна на  вработените во министерството. ОВККИПС вршеше проверки по добиени осум извествања, три телефонски пријавени настани, три претставки од граѓани , пет анонимни претставки од граѓани и една информација. По извршените проверки Одделот констатира дека во два случаи  од страна на двајца полициски службеници е постапено спротивно на член 168 од ЗВР со што сториле потешко кршење на работниот ред и дисциплина, иницирани се постапки  за утврдување на дисциплинска одговорност, во еден случај  изрече задолжителна мерка  непосредниот раководител  да му укаже на полицискиот службеник за можноста за поведување на дисциплинска постапка, доколку постапува  спротивно на чл.168 од ЗВР и во останатите  случаи е укажано за доследно почитување на правилата и прописите од чл. 168 од ЗВР.
   Спроведени контроли од страна на Одделот за внатрешна контрола,криминалистички     истраги и професионални стандарди во организациски единици на МВР

Во текот на февруари и декември 2016 година , по претходен план и наредба, Одделот за внатрешна контрола, криминалистички истраги и професионални стандарди изврши две контроли на користење на службени возила од страна на вработените во МВР. Целта на контролите беше да се утврди дали се почитува Наредбата  од Министерот за внатрешни работи за 24 часовно користење на службени возила на Министерството за внатрешни работи, како и на одредбите од Правилникот за распределба, користење, одржување и обновување на возилата на Министерството за внатрешни работи, во однос на поседување  изготвен писмен налог (и одобрение) за користење на возилото. Од спроведената опсервација и контрола во месец февруари, како и дополнителните проверки е утврдено дека од страна на вработените кои ги користат ПМВ во сопственост на МВР се почитува наведената Наредба и Правилник, при што за констатираните состојби , Одделот ги извести соодветните организациски единици.Во рамките на втората контрола извршена во месец декември, ОВККИПС констатира дека службените моторни возила за време на вршење на контролата се користат согласно правилата и прописите на МВР, освен во НККР Струга каде што е најден пропуст дека согласно месечниот извештај на службени возила кои се користат во НККР Струга истиот не кореспондира со службените возила кои им се на располагање, и најдени се пропусти во ПС од ОН Струга и ПС од ОН Кичево каде што во дежурната служба нема на увид список на службени возила кои се користат за службени потреби од страна на полициските службеници и организационите единици кои се просторно сместени во состав  на наведените полициски станици. Поради констатираните пропусти ОВККИПС изрече задолжителни мерки од страна на ПС од ОН Струга и Кичево да се изготват списоци на службени возила, од која организациона единица се користат и истите да бидат доставени и приложени во дежурните простории при ПС ОН, а од страна на НККР Струга да се изврши ажурирање на месечниот извештај за ПМВ со кои располага наведенатга организациона единица.
Соработка со сродни служби од други држави

Претставници од Одделот за внатрешна контрола, криминалистички истраги и професионални стандарди на 19 април 2016 година на граничниот премин со Р.Бугарија „Ѓуешево“ и на 27-ми мај 2016 година во Р.Грција, оствари работни средби со претставници на службите за внатрешна контрола на Р.Бугарија и Р.Грција во насока на размена на искуства и унапредување на соработката.
 Од 24 до 25 октомври 2016 година, претставници од ОВККИПС присуствуваа на Регионалната средба на единиците за внатрешна контрола на МВР што се одржа во Софија, Р. Бугарија. На Регионалната средба учествуваа делегации од Единиците за внатрешна контрола на Р.Македонија, Романија, Бугарија, Грција и Србија, а целта на средбата беше воспоставување на неформална мрежа за размена на информации во реално време по примерот на ЕПАК. 
Во периодот од 14 до 17 ноември 2016 година, во Рига, Латвија, се одржа 16-тата годишна конференција на генералното собрание на EPAC/EACN, на која учествуваше претставник од Одделот за внатрешна контрола, криминалистички истраги и професионални стандарди во Министерството за внатрешни работи. Домаќин на конференцијата беше Бирото за превенција и борба со корупција на Латвија (KNAB), а на истата учествуваа 100 делегати од 50 земји членки на EPAC/EACN. На конференцијата се разговараше за најновите трендови и случувања на полето на борба против корупцијата. Генералното собрание ја усвои декларацијата на Рига, беше прифатена уште една држава членка и тоа Генаралниот инспекторат на Министерството за внатрешни работи на Грузија, а Регионалната антикорупциска иницијатива (РАИ) се здоби со статус на набљудувач во EPAC/EACN.
Проектни активности, обуки и други форми на стручно оспособување за вработените во Одделот



На 10 февруари 2016 година во Скопје, во рамки на проектот на DCAF за градење на полициски интегритет во МВР се одржа Работилница за планирање и управување со интегритет на која присуствуваа вработени од ОВККИПС,  раководители на СВР и  раководители од БЈБ. Притоа.  беше промовиран Прирачник за спроведување обука за Полициски интегритет, изготвен од страна на експерти ангажирани од DCAF.
                     На 29 март и 05 мај 2016 година, ОВККИПС одржа работни средби со раководителите кои раководат со полициското обезбедување на Привремените транзитни центри во Гевгелија и Табановце при што на истите им беше укажано од потребата за доследно почитување на основните човекови слободи и права  и хуман третман на затекнатите бегалци, согласно потпишаните спогодби и ратификувани меѓународни договори.








Во периодот од 01 декември 2015 до 30 април 2016 година, во Министерството се спроведе проектот „Поддршка за воспоставување на надворешен независен механизам за надзор на работата на полицијата”, имплементиран од страна на Советот на Европа со финансиска поддршка од Кралството Холандија. Целта на истиот беше да обезбеди поддршка на националните институции во процесот на идентификување и воведување на независен и ефикасен надворешен механизам за контрола на работата на полицијата.




Како продолжение на проектот „Поддршка за воспоставување на надворешен независен механизам за надзор на работата на полицијата”, во рамки на  Хоризонталната Програма за Западен Балкан и Турција финансирана од страна на Европската Унија/Советот на Европа, на 21.09.2016 година, во организација на канцеларијата на Совет на Еврота во Скопје се одржа Конференција за промоција на проект „Јакнење на почитувањето на човековите права при полициското постапување”. Целта на проектот е да се зајакне заштитата на човековите права во согласност со стандардите на Советот на Европа и меѓународните стандарди и воведување на ефикасен надзор над работата на полицијата преку воспоставување на надворешен механизам за контрола како и да се подобри превентивната заштита од несоодветно постапување и истовремено да се зајакне внатрешниот механизам за контрола на работата на полицијата.




На 30 јануари 2016 година во организација на Коалиција за сексуални здравствени права на маргинизирани заедници, се одржа обука на тема „Прекршување на човековите права на лица кои употребуваат дроги при контакти со полицијата“ на која присуствуваа двајца вработени до Одделот за внатрешна контрола, криминалистички истраги и професионални стандарди.




На 30 и 31 март во Скопје, Народниот правобранител – Национален превентивен механизам подржан преку инструментот TAIEX на Европската комисија организира дводневна работилница на тема „Користење на средствата за присилба“ на која  присуствуваше еден претставник од ОВККИПС. 



Од 28 до 30 март и од 04 до 06 април 2016во Центарот за обука, во рамки на ЕУ ИПА Проектот „Понатамошна институционална надградба и градење на капацитетите на полицијата во областа на граничното управување, работата на полицијата со заедницата и борбата против организираниот криминал“ реализирани се две обука од областа на финансиските истраги на  која присуствуваа по двајца раководители на организациски единици од Одделот за внатрешна контрола, криминалистички истраги и професионални стандарди.




 Во периодот од 01 до 02јуни и од 28 до 29 јуни  од 28 до 29 јули од 29 август до 01 септември и од 21 и 22 септември  во просторите на „Гете институтот“- Скопје, во организација на  Државната комисија за спречување на корупција во соработка со Германската државна канцеларија за администрација, поддржана од ИПА програмата на Европската Унија се одржаа четири семинари на тема Обука за обучувачи: „Од теорија кон пракса“, на која присуствуваа по тројца претставници од ОВККИПС. 










На 22 и 25 јули 2016 година, во МВР во рамки на проектот на ИПА 2010 „Понатамошна институционална надградба и градење на капацитетите на полицијата во областа на граничното управување, работата на полицијата со заедницата и борбата против организираниот криминал “, реализирана е обука на тема „Имплементација на концептот на полицијата и заедницата во согласност со најдобрите европски практики“ на која присуствуваа четворица претставници од ОВККИПС.  




На 15 и 16 септември 2016 година во хотел ТЦЦ Гранд Плаза во Скопје од страна на Академијата за судии и јавни обвинители во соработка со ИПА Проектот „Понатамошна подршка за независно, одговорно, стручно и ефикасно судство и промоција на условната казна и алтернативните мерки“ беше организирано советување на тема„ Практична примена на член 5 од ЕКЧП/случаи на Р.Македонија и Р.Хрватска пред ЕСЧП, на кое присуствуваше претставник од ОВККИПС.



Од 13 до 16 септември 2016 година во Тирана, РАлбанија, во организација на Обединетото Кралство и Министерството за одбрана на РАлбанија се одржа курс за Градење на интегритет на кој присуствуваше претставник од ОВККИПС.




На 03 октомври 2016 година, во просториите на Секретаријатот за Европски прашања, во рамки проектот „Поддршка за пристап до правото на заштита на лични податоци “ финансиран од ИПА ТАИБ 2012,  што се имплементира во Дирекцијата за заштита на лични податоци, се оддржа еднодневна работилница на тема „Заштита на Личните податоци во системот за кривично право како и претставување на новата ЕУ директива 2016/680“ на активноста на проектот „Зајакнување на системот на заштита на личните податоци во органите за спроведување на законот, ЈО и други релевантни институции“.
    
Од 24-27 октомври 2016 година во хотелот „Арка“ во Скопје се одржа работилница на тема „Раководење со проектен циклус“, организирана на иницијатива на Секцијата на жени при Македонскиот полициски синдикат со поддршка на Канцеларијата на ОБСЕ во Скопје, а ја спроведоа обучувачи од Македонскиот центар за меѓународна соработка (МЦМС).На работилницата присуствуваше еден претставник од Одделот. 

На 26 октомври 2016 година од страна на инструктори – обучувачи во Центарот за обука во Министерството за внатрешни работи се реализира обука, врз основа на „Наставна програма за раководители – оценувачи за начинот на оценување на работниците на МВР“, за двајца началници на сектори и тројца началници на одделенија во ОВККИПС. 



На 07 ноември 2016 година во Скопје, НВО Аналитика одржа работилница со претставници од МВР во рамките на изготвувањето на студија за институционалниот интегритет на полицијата која имаше за цел да ги утврди успесите нa МВР во развојот на интегритетот во полицијата, како и предизвиците кои може да влијаат на процесот на реформа во полицијата во иднина. На работилницата присуствуваа двајца претставници од Оддел за внатрешна контрола, криминалистички истраги и професионални стандарди.

На 18 ноември 2016 година  во Скопје се одржа конференција во организација на „Институт за демократија“ , во чии рамки се одржа предавање на тема „Како до поефикасна борба против корупција“ , а учество зема еден претставник од ОВККИПС.



Од 21 до 23 ноември 2016 година, претставник од Одделот во својство на член на меѓуресорското тело за човекови права, зема учество на работилница за разгледување на препораките од вториот циклус на универзалниот периодичен преглед на Совет за човекови права. 












Во  ноември и декември 2016 година во Центарот за обука при  МВР се одржаа две петтдневни обуки за ментори, и тоа за тројца работници со високо образование и за еден работник со средно образование.
Јакнење на институционалната и меѓуинституционална соработката на Одделот со институции задолжени за борба против незаконско и непрофесионално постапување
И во 2016 година, Одделот за внатрешна контрола, криминалистички истраги и професионални стандарди продолжи со активности за зајакнување на соработката со Одделот за сузбивање на организиран и сериозен криминал во МВР, Основните јавни обвинителства и судовите се со цел поефикасна борба против незаконското и непрофесионално постапување на вработени во Министерството.


Одделот за внатрешна контрола, криминалистички истраги и професионални стандарди, во случаите кога има основано сомнение дека одреден полициски службеник или овластено службено лице е сторител на кривично дело,  вршеше консултации со надлежното Јавно обвинителство и согласно член 282 од ЗКП, доставуваше известувања до истото. Истовремено, благовремено и сеопфатно  постапуваше  по сите дописи од Обвинителствата и Судовите. Во извештајниот период се поднесени 10 кривични пријави и 188 Известувања до Основните јавни обвинителства.
 Јакнење на соработката со Народниот правобранител,  граѓаните и невладиниот сектор

Секако еден од клучните приоритети на Министерството за внатрешни работи, а посебно на Одделот за внатрешна контрола, криминалистички истраги и професионални стандарди, беше остварување на континуирана соработката со Народниот правобранител и невладините организации, имајќи ја предвид нивната оснвна функција, која се состои во  давање  правна помош и заштита на основните права и слободи на граѓаните во  случаи кога истите им се загрозени.  

 Одделот ја продолжи својата активност за одговорно и сеопфатно информирање на Народниот правобранител и невладините организации за своите активности. Сите достави од Народниот правобранител и невладините организации, благовремено се одговараат. 
Имплементација на Антикорупциската програма
Еден од стратешките приоритети во работењето на Министерството за внатрешни работи  е  сузбивање на корупцијата и коруптивното однесување кај вработените преку јасно дефинирана политика за безкомпромисна борба против корупцијата. 
Дизајнирањето на ефективни антикорупциски стратегии во Министерството за внатрешни работи бара препознавање на различните форми преку кои се манифестира корупцијата во полицијата што би овозможило формирање на соодветен антикорупциски пристап. 

Во Антикорупциската програма се предвидени следните цели: имплементирање на систем на кариера; унапредување на интегритетот на вработените во Министерството; континуирана имплементација на Кодексот на полициска етика; јакнење на меѓуинституционалната соработка во борбата против корупцијата; имплементација на новите законски решенија за борба против корупцијата; зајакнување на отчетноста и транспарентноста; унапредување на професионалното постапување; континуирана и специјализирана обука на вработените; спроведување на проценка за ризик од појава на корупција на работните места; мотивирање на граѓаните да пријават корупција во Министерството и полицијата; зајакнување на меѓународната соработка во борбата против корупцијата.

Имајќи ги предвид современите трендови на полето на сузбивање на корупцијата активностите се насочени кон превземање на превентивни мерки кои ќе се фокусираат на намалување на можностите и создавање на неповолни услови за извршување на коруптивни кривични дела, додека репресивните активности остануваат како корективни мерки и се насочени за санкционирање на незаконското работење со што се отстрануваат штетните последици.

ПРИЛОГ:  -  Tабеларни прегледи на одредени податоци.
                                                                              ПОМОШНИК НА МИНИСТЕРОТ
                                                                                        д-р Анета Станчевска

TАБЕЛАРЕН ПРЕГЛЕД

на одредени податоци од Одделот за внатрешна контрола, криминалистички истраги и професионални стандарди
I. Број на службени лица спрема кои се изречени задолжителни мерки од Одделот за внатрешна контрола, криминалистички истраги и професионални стандарди по вид и години:
	
	Вкупно предмети по кои е постапено
	Kривично пријавени лица
	Поведув. дисц.

постапка
	Укажување со предупре-

дување
	Постап.  за надомест на матер. штета
	Оддале-чување  од 

раб.место
	Решение за отказ без водење дисц.пост.

	2008 г.
	1148
	75 
	173
	122 
	32 
	39 
	

	2009 г.
	1355
	50
	201
	193
	84
	28
	66

	2010 г
	1261
	29
	219
	161
	85
	9
	14

	2011 г.
	1250 
	30
	228
	230
	62
	9
	29

	2012 г.
	1644
	23
	347
	244
	74
	11
	6

	2013 г.
	1584
	12
	277
	261
	45
	4
	20

	2014 г.
	1506
	25
	188
	217
	39
	4
	16

	2015 г.
	1524
	26
	205
	200
	39
	2
	6

	2016г.
	1391
	10
	244
	149
	21
	5
	2


II. Поднесоци против полициски службеници за употребена физичка сила.
	
	вкупно 
поднесоци
	основани
	неосновани
	нема докази
	делумно основани

	2008 година
	64
	4
	36
	24
	/

	2009 година
	79
	6
	37
	36
	/

	2010 година
	64
	5
	38
	20
	1

	2011 година
	63
	8
	44
	11
	/

	2012 година
	73
	4
	46
	23
	/

	2013 година
	57
	1
	33
	23
	/

	2014 година
	71
	4
	46
	21
	/

	2015 година
	62
	3
	35
	24
	/

	2016 година
	60
	3
	31
	26
	/


III. Поднесоци од Народниот правобранител
	
	Вкупно

поднесоци
	одговорени

	2008 година

	51
	46+ (6) 


	2009 година
	70
	68+ (5)

	2010 година
	41
	40+(2)

	2011 година
	26
	26+(1)

	2012 година
	32
	32

	2013 година
	23
	21

	2014 година
	35
	33 + (2)

	2015 година
	27
	27

	2016 година
	24
	24


  IV. Добиени и одговорени поднесоци од невладини организации
	
	примени 
	одговорени

	Хелсиншки комитет
	2
	2

	НВО-КХАМ-Делчево
	1
	1

	НВО-ФОРУМ-Крива Паланка
	1
	Службена белешка

	ХОПС
	1
	1

	Вкупно
	5
	4


�	 Бројките во заградата се однесуваат на истиот период минатата година


�	 Бројката во заградата се однесува на одговор по претставки добиени претходната година.







